
TERMA RUJUKAN  

KAJIAN CONSUMER EMPOWERMENT INDEX (CEI) 

 

 

1.0 TUJUAN 

 

1.1 Terma Rujukan (TOR) ini disediakan bertujuan untuk 

melantik juru perunding untuk menyedia, melaksanakan dan 

mengemukakan hasil Kajian Consumer Empowerment Index 

(CEI); 

1.2 Indeks ini dapat membantu Kementerian mengenalpasti 

tahap atau kadar pendayaupayaan penduduk di Malaysia 

terhadap hak dan tanggungjawab mereka sebagai pengguna 

secara kuantitatif serta isu kepenggunaan yang perlu 

diberikan keutamaan; dan 

1.3 Indeks ini juga akan membantu pihak Kerajaan serta NGO 

kepenggunaan meneliti semula keberkesanan program dan 

polisi kepenggunaan yang telah dilaksanakan selama ini bagi 

tujuan penambahbaikan.  

 

2.0 LATAR BELAKANG 

 

2.1 Pada tahun 2013, Kementerian telah melaksanakan Kajian 

Pembangunan Indikator Indeks Pendayaupayaan Pengguna 

Malaysia (IPPM)/ Consumer Empowerment Index (CEI) bagi 

membangunkan indikator dan domain untuk membentuk CEI.  

2.2 Hasil kajian mendapati bahawa tahap pendayaupayaan 

pengguna Malaysia adalah pada tahap 52.6% melibatkan 

responden seramai 3,503 pengguna di seluruh Malaysia 

Indikator dan domain yang dibangunkan adalah bersesuaian 

dengan persekitaran pengguna Malaysia. Namun begitu, 

indeks ini tidak boleh dijadikan penanda aras kerana ianya 

merupakan penemuan awal hasil daripada ujian terhadap 

indikator yang dibangunkan. (Definisi pengguna – Seseorang 

yang memperoleh atau menggunakan barang atau 

perkhidmatan bagi maksud penggunaan diri, rumah tangga 

atau isi rumah). 

 

2.3 Sehubungan dengan itu, satu kajian lapangan yang 

melibatkan skop dan bilangan pengguna yang lebih besar 

perlu diadakan selama setahun bermula Ogos 2019 

sehingga Julai 2020 bagi mengukur tahap pendayaupayaan 

sebenar pengguna Malaysia dan penyesuaian mengikut 

kategori tahap pendayaupayaan yang akan dikenalpasti. 

Maka, tahun 2019 akan dijadikan sebagai tahun asas 

(base year) bagi menentukan CEI. 

 

3.0 OBJEKTIF  

 

3.1 Objektif Indeks 

 

Objektif Consumer Empowerment Index (CEI) adalah    seperti 

berikut: 

3.1.1 Mengukur trend dan tahap pendayaupayaan pengguna 

di Malaysia secara berkala; 

3.1.2 Mengenalpasti tahap pendayaupayaan rakyat Malaysia 

terhadap hak dan tanggungjawab mereka sebagai 

pengguna dalam bentuk indeks; 

3.1.3 Mengenalpasti keberkesanan program 

pendayaupayaan kepenggunaan yang telah 

dilaksanakan oleh kerajaan, badan berkanun dan 

badan bukan kerajaan; dan 

3.1.4 Mengenalpasti bidang pendayaupayaan pengguna 

yang perlu diberi perhatian dan mengenalpasti program 

yang bersesuaian untuk meningkatkan tahap 

kesedaran dan pendayaupayaan pengguna dan 

langkah-langkah penambahbaikan.  

 

3.2 Objektif Kajian  

 

Objektif Kajian Consumer Empowerment Index (CEI) adalah 

seperti berikut:  

 

3.2.1 Untuk mengukur tahap pendayaupayaan pengguna 

Malaysia dengan menjadikan tahun 2019 sebagai 

tahun asas (base year) pengukuran; 

3.2.2 Untuk menentukan penanda aras sebagai asas 

mengkategorikan pengguna kepada pendayaupayaan 

rendah, sederhana dan tinggi; 

3.2.3 Memprofil pengguna mengikut kategori pengguna 

rentan (vulnerable), pasif tindakan-berpandu emosi, 

tindakan berpandu pengetahuan dan berdaya upaya;  

3.2.4 Menanda aras tahap pendayaupayaan pengguna 

Malaysia dengan negara lain; dan 

3.2.5 Membina peta sosial pengguna berdasarkan pelbagai 

angkubah yang relevan dengan kesedaran dan 

pendayaupayaan pengguna mengikut negeri. 

 

4.0 SKOP KAJIAN DAN  KERJA 

 

4.1 Kajian ini akan meliputi Semenanjung Malaysia, Sabah dan 

Sarawak. 

4.2 Selaras dengan objektif kajian, skop kajian akan meliputi 

aspek-aspek seperti berikut:  

 

4.2.1 Melaksanakan kajian lapangan secara kuantitatif dan 

kualitatif untuk mengenalpasti tahap 

pendayaupayaan pengguna Malaysia dengan 

menggunakan indikator yang telah dibangunkan oleh 

KPDNHEP; 

4.2.2 Menentukan tahap penanda aras pendayaupayaan 

pengguna di Malaysia; dan 

4.2.3 Membangunkan pemetaan sosial bagi menunjukkan 

data atau maklumat secara visual di atas peta untuk 

memahami lanskap sosial bagi pendayaupayaan 

pengguna Malaysia. 

5.0 KOMPONEN KAJIAN  

 

5.1 Profil demografi 

5.1.1 Umur 

5.1.2 Jantina 

5.1.3 Bangsa 

5.1.4 Latarbelakang pendidikan 

5.1.5 Pekerjaan  

5.1.6 Latarbelakang kewangan (pendapatan) 

5.1.7 Bandar/luar bandar/separa bandar 

5.1.8 Negeri 

 

5.2 Domain/Indikator Pendayaupayaan 

5.2.1 Kognitif (Kesedaran/pengetahuan dan kemahiran) 

5.2.2 Afektif ( Ciri psikologi) 

5.2.3 Tindakan  

 

5.3 Kategori Tahap Pendayaupayaan : Tinggi, Sederhana dan 

Rendah 

 

5.4 Infrastruktur / Sokongan daripada KPDNHEP dan agensi 

Kerajaan 

 

5.5 Pemetaan Sosial 

6.0 METODOLOGI KAJIAN 

 

6.1 Kajian ini akan dijalankan melalui pengumpulan data 

sekunder dan primer berasaskan kaedah kuantitatif dan 

kualitatif seperti yang diperakui oleh Jabatan Perangkaan. 

 

6.2 Kajian ini akan melalui 2 fasa iaitu Kajian Lapangan dan 

Pemetaan Sosial. 

 

6.3 Fasa 1: Kajian Lapangan 

 

6.3.1   Kajian dijalankan secara kuantitatif di semua negeri 

di Malaysia ke atas pengguna yang berumur 18 

tahun ke atas. Instrumen yang digunakan adalah 

borang soal selidik dan temubual semuka/tadbir 

sendiri/mall intercept. 

6.3.2      Jumlah responden yang dicadangkan adalah 

seramai 12,000 pengguna supaya dapat liputan 

menyeluruh dari segi etnik, pengelasan sosial, 

gender dan umur.  

6.3.3      Lokasi dan pensampelan mewakili semua negeri di 

Malaysia yang ditentukan dengan kaedah 

persampelan kluster seperti Krejcie, Morgan, 

Yamane, Salkind dan sebagainya. 

6.3.4      Kaedah kajian secara kualitatif iaitu Focus Group 

Disscussion (FGD) dilaksanakan di kawasan 

bandar, separa bandar dan luar bandar termasuk 

Sabah, Sarawak dan Wilayah Persekutuan Labuan 

serta akan meliputi semua kaum dan etnik. 

6.3.5      Analisis data dalam bentuk deskriptif dan inferential 

dengan menggunakan SPSS versi 26.0.  

 

6.4 Fasa 2: Pemetaan Sosial 

 

6.4.1   Data dan maklumat yang dikumpulkan dalam kajian 

lapangan akan digunakan untuk membangunkan 

pemetaan sosial dengan menggunakan 

Geographical Information System (GIS) iaitu 

pembentangan data atau maklumat secara visual 

menggunakan kod tertentu di atas peta untuk 

memahami lanskap sosial bagi pendayaupayaan  

pengguna. Berdasarkan pemetaan sosial, status 

pendayaupayaan pengguna mengikut demografi dan 

sosioekonomi dapat dipantau. 

6.4.2     Ia juga boleh digunakan untuk menilai keberkesanan 

program kepenggunaan yang dijalankan oleh 

kerajaan dan NGO Kepenggunaan dari masa ke 

semasa. 

 

7.0 OUTPUT KAJIAN 

 

7.1 Output kajian adalah seperti berikut: 

 

7.1.1 Indeks Kesedaran Pengguna 

7.1.2 Consumer Empowerment Index (CEI) 

7.1.3 Peta Sosial 

 

8.0 TEMPOH PERLAKSANAAN KAJIAN  

 

8.1 Tempoh bagi perlaksanaan kajian CEI ini adalah 

dicadangkan selama 12 bulan. Perunding dikehendaki untuk 

menyediakan jadual pelaksanaan dan dipersetujui oleh pihak 

KPDNHEP sebelum kajian dimulakan.   

 

8.2 Perunding dikehendaki menyatakan penerimaan pelantikan 

melalui Surat Setuju Terima (SST) dalam masa EMPAT 

BELAS (14) hari dari tarikh SST. 

 

9.0 SERAHAN LAPORAN 

Perunding dikehendaki mengemukakan laporan-laporan seperti 

berikut kepada KPDNHEP: 

 

9.1 Laporan Insepsi yang mengandungi butir-butir terperinci 

berkaitan pendekatan kajian, termasuk jadual kajian, 

masalah-masalah yang dikenalpasti, bantuan yang 

diperlukan daripada agensi-agensi kerajaan, kos kajian dan 

lain-lain hal yang perlu diperjelaskan, sebanyak 10 salinan 

serta softcopy  dalam masa 1 bulan selepas tarikh lantikan; 

 

9.2 Laporan Interim yang mengandungi penemuan  permulaan 

(preliminary findings) kajian selepas 6 bulan kajian 

dimulakan, sebanyak 10 salinan serta softcopy; 

9.3 Draf laporan akhir yang merumuskan semua penemuan 

dan indeks dalam 12 bulan kajian dijalankan dalam 20 

salinan serta softcopy; 

 

9.4 Laporan Terakhir dan Ringkasan Eksekutif yang 

mengandungi semua pindaan, dalam tempoh dua (2) 

minggu selepas menerima komen-komen ke atas Draf 

Laporan Akhir daripada KPDNHEP dalam 20 salinan serta 

softcopy; dan 

 

9.5 Peta Sosial yang mengandungi data dan maklumat status 

kesedaran dan pendayaupayaan pengguna mengikut 

demografi dan sosioekonomi dalam  

20 salinan. 

 

10.0 KOS KAJIAN 

 

10.1 Kajian CEI ini akan menggunakan perbelanjaan di bawah 

peruntukan sedia ada Bahagian Khidmat Pengurusan dan 

Kewangan di bawah belanja mengurus OS29000.  

 

10.2 Peratus bayaran bagi yuran profesional adalah mengikut 

kemajuan kerja (work progress) jadual penyerahan hasil 

kajian yang akan dipersetujui seperti berikut: 

LAPORAN JUMLAH (%) JANGKAAN TARIKH SERAHAN 

Laporan Insepsi 10% Minggu Pertama September 2019 

Laporan Interim 40% Minggu Pertama Januari 2020 

Draf Laporan  Akhir 20% Minggu Kedua Julai 2020 

Laporan Akhir, 
Ringkasan Eksekutif 

dan Peta Sosial 
30% Minggu Keempat Julai 2020 

 

11.0 HAK EKSKLUSIF 

 

Data-data, bahan-bahan dan hasil kajian yang dikemukakan oleh 

pihak yang dilantik akan kekal menjadi hak eksklusif KPDNHEP 

dan hak milik Kerajaan Malaysia.  

 
 


